Гуырдзыстоны закъон
Дискриминацийы алы формæйы скуынæгкæныны тыххæй
Статья 1. Закъоны нысан
Ацы закъоны нысан у дискриминацийы алы формæйы скуынæгкæнын æмæ цахæмфæнды физикон æмæ юридикон гоймагæн Гуырдзыстоны закъондæттынадæй сфидаргонд бартæй æмхуызон пайда кæныны сифтонгад, расæйы, цармы хуызы, æвзаджы, æрды, кары, æмбæстонады, равзæрды, райгуырды бынаты, цæрæн бынаты, исбоны кæнæ хуындады уавæры, религийы кæнæ дины, национ, этникон кæнæ социалон æмбæлонады, профессийы, бинонты уавæры, æнæниздзинады уавæры, цыбыр фадæтты, сексуалон ориентацийы, гендерон идентады æмæ равдысты, политикон кæнæ æндæр цæстæнгасты кæнæ æндæр нысанмæ нæгæсгæйæ. 
Статья 2. Дискриминацийы æмбарынад. Дискриминацийы тобæ кæнын  
1. Гуырдзыстоны тобæгонд у цахæмфæнды хуызы дискриминаци.  
2. Комкоммæ дискриминаци у ахæм ахаст кæнæ уавæрты скæнын, кæцы гоймагæн Гуырдзыстоны закъондæттынадæй сфидаргонд бартæй пайда кæнгæйæ ацы закъоны фыццаг статьяйæ æркастгонд искæцы нысанмæ гæсгæ æнæпайда уавæры æвæры аналогион уавæрты уæвæг  æндæр гоймæгтæм абаргæйæ кæнæ æмхуызон уавæры æвæры мидисæй æнæмхуызон уавæрты уæвæг гоймæгты, ахæм цауы йеддæмæ, кæд айхуызæн ахаст кæнæ уавæрты скæнын æххæст кæны æхсæнадон уагæвæрды æмæ фæткы хъахъхъæнынæн закъонæй бæрæггонд нысаны, ис ын объективон æмæ æмбаргæ расткæнынад æмæ æнæмæнгхъæугæ у демократон æхсæнады, фæлæ спайдагонд мадзæлттæ æмхуызон у ахæм нысаны райсынæн. 
  3. Фæрссаг дискриминаци у ахæм уавæр, кæд æмæ формæйæ нейтралон æмæ мидисæй дискриминацигонд уагæвæрд, критери кæнæ практикæ гоймагæн ацы закъоны фыццаг статьяйæ æркастгонд искæцы нысанмæ гæсгæ æнæпайда  уавæры æвæры аналогион  уавæрты уæвæг æндæр гоймæгтæм абаргæйæ кæнæ æмхуызон уавæры æвæры мидисæй æнæмхуызон уавæрты уæвæг гоймæгты, ахæм цауы йеддæмæ, кæд айхуызæн ахаст кæнæ уавæрты скæнын æххæст кæны æхсæнадон уагæвæрды æмæ фæткы хъахъхъæнынæн закъонæй бæрæггонд нысаны, ис ын объективон æмæ æмбаргæ расткæнынад æмæ æнæмæнгхъæугæ у демократон æхсæнады, фæлæ спайдагонд мадзæлттæ æмхуызон у ахæм нысаны райсынæн. 

31. Æфхæрын у цахæмфæнды нысанæй гоймаджы фæдылдзу, тыхбахаст кæнæ/та гоймаджы ‘рдæм æнæбæллиццаг ахаст, кæцы нысанæн æвæры кæнæ æвдисы гоймаджы æгад кæнын æмæ уымæн тасæфтауæг, знагон, æгадгæнæг кæнæ æфхæрæн уавæры скæныны.    
32. Сексуалон æфхæрддзинад у сексуалон ахасты цахæмфæнды æнæбæллиццаг ныхасæй, æнæныхасæй кæнæ физикон ахаст, кæцы нысанæн æвæры кæнæ æвдисы гоймаджы æгад кæнын æмæ уымæн тасæфтауæг, знагон, æгадгæнæг кæнæ æфхæрæн уавæры скæныны.     

33. Паддзахад, «Цыбыр фадæтты уæвæг гоймæгты тыххæй» Гуырдзыстоны закъонмæ гæсгæ, æмбаргæ фæцайдагъдзинадæн исы алы гæнæнуæвæг мадзалы. Æмбаргæ фæцайдагъдзинадыл æнæбындуронæй нæ зæгъын дæр нымад цæуы дискриминацийыл.    
4. Бирæ нысанмæ гæсгæ дискриминаци вæййы дискриминаци дыууæ кæнæ фылдæр нысаны тыххæй.   
5. Тобæгонд у цахæмфæнды ракæнд, кæцы нысанæн æвæры гоймаджы тыхбахасты, бацырын кæныны кæнæ къухарæзты кæнæ-та уымæн бахæс кæнын æртыккаг гоймаджы ‘рдæм ацы статьяйæ æркастгонд дискриминацийы сæххæст кæнынæн.   
6. Ацы статьяйæ æркастгонд уавæрты дискриминаци уæвы æнæгæсгæ уымæ, гоймагæн реалонæй ис æви нæ ацы закъоны фыццаг статьяйæ æркастгонд нысан, кæцымæ гæсгæ, уый ‘рдæм дискриминацион ракæнд æххæст æрцыд.    
7. Дискриминаци нæу сæрмагонд æмæ рæстæгмæ мадзæлттæ, кæцытæ бакуыстгонд сты фактивон æмхуызонады разæнгардкæнынæн кæнæ бантысынæн, уæлдайдæр – гендерон, сывæрджынады æмæ мадæлдзинады фарстæты, афтæ-ма цыбыр фадæтты уæвæг гоймаджы ‘рдæм дæр.
8. Дискриминацийыл нымад нæ цæуы, цахæмфæнды хицæндзинад, æнæруадзинаг æмæ уæлбарад бæрæггонд архайды, хъуыддаджы кæнæ сферæйы тыххæй, кæцы спецификон домынæдты бындурыл у.   
9. Хицæнгонд ахаст, уавæрты скæнын кæнæ/та уагæвæрд уагъд цæуы, кæд уæвы паддзахады æнæбасæтгæ интерес æмæ паддзахады хайадист æнæмæнгхъæугæ у демократон æхсæнады. 
10. Æмхуызонады ахасты принцип парахат цæуы афтæ дæр:  
а) фæллойадон æмæ разбадзырдон æмахастытыл, се ‘хсæн:  
а.а) разбадзырдон æмахастыты æвзæрсты критериты æмæ баххуырсты уавæртыл, афтæ-ма карьерон рæзты æнцонвадатыл, профессион иерархийы алы къæпхæныл, архайддзинады сферæмæ нæгæсгæйæ;
а.б) профессион иерархийы алы къæпхæныл профессион ориентацийы квалификацийы сбæрзондкæныны, профессион цæттæ кæныны æмæ бацæттæ кæныны алы формæйы (практикон профессион фæлтæрддзинады нымадæй) æнцонвадатыл;   
а.в) куыстлæвæрды, куыстмызды æмæ фæллойадон æмахастыты фескъуыды уавæртыл;  
б) куыстлæвæрды организацийы, куыстдæттæг организацийы кæнæ ахæм организацийы уæнгдзинады æмæ хъуыддагдзинадыл, кæцыйы уæнгтæ бæрæггонд профессион къордмæ хауынц, ацы организацитæй райсгæ æфтиагы нымадæй;   
в) социалон хъахъхъæды æмæ æнæниздзинад хъахъхъæнынады уавæртыл, ахуырадыл, товары æмæ лæггæдты бадæттыныл, се ‘хсæн:  
г.а) социалон хъахъхъæдыл, социалон ифтонгадыл, социалон уæлбартыл æмæ æндæр;  
г.б) æнæниздзинад хъахъхъæнынады лæггæдтыл; 
г.в) ахуырады æнцонвадатыл;  
г.г) æргомæй æнцонвадат товары æмæ лæггæдты райсыныл (цæрæнуаты нымадæй).  
11. Ацы статьяйы 10-æм пункты «в» дæлпункты фæлгæтты æмхуызонады ахасты принцип, уыцы пункты «в.а»-«в.г» дæлпунктты амындгонд сферæты хицæндзинæдтæм гæсгæ, парахатгонд цæуы Гуырдзыстоны закъондæттынадæй бæрæггонд фæткы æмæ уавæртæм æмбæлонæй.   

Статья 3. Закъоны архайынады сферæ 
Ацы закъоны домынæдтæ парахат кæнынц æхсæнадон уагдæтты, организациты, физикон æмæ юридикон гоймæгты ракæндтыл алы сферæйы, фæлæ æрмæст уыцы цауы, кæд ацы ракæндтытæ нæ регулир кæнынц æндæр барадон актæй, кæцы æмбæлон у ацы закъоны 2-аг статьяйы 2-аг æмæ 3-аг пунктты. 
Статья 4. Дискриминацийы скуынæгкæнынæн сæххæсткæнинаг мадзæлттæ   
Дискриминацийы скуынæгкæнынæн кæцыфæнды уагдон хæсджын у:  
а) йæхи архайд, афтæ-ма барадон акттæ æмæ мидæгон регуляцитæ дæр, кæд уыдон сты æнæмбæлон ацы закъоны  æмæ æндæр антидискриминацион закъондæттынады; 
б) æнхъæлгæ дискриминацийы цахæмфæнды фактыл цырд æмæ эффектон реагирад кæныны;   
в) дискриминацийы факты сбæлвырды цауы Гуырдзыстоны закъондæттынады æмæ мидæгон регуляцитæм гæсгæ дзуапп дæттынмæ лæвæрд цæуы уый дæлбары уæвæг бархалæг гоймаг æмæ сифтонг кæндзæн дискриминацийы фæстиуджыты скуынæгкæнынæн æртыккаг гоймаджы барты æмæ закъонон интересты æнæфегадгæнгæйæ.  
Статья 5. Ацы закъоны интерпретацийы фæтк æмæ арæнтæ   
1. Ацы закъоны иунæг уагæвæрд дæр нæй гæнæн æмбарын кæна афтæ, цæмæй уый æвдиса религион иудзинадæн религийы сæрибардзинадмæ гæсгæ барты (се ‘хсæн, религион лæггадгæнджыты  барты) арæн кæнын, уыцы уавæрæй, кæцы ацы бартæй пайда кæнын  нæ къуылымпы кæны æхсæнадон фæткы, æхсæнадон æдасдзинадæн кæнæ/та æндæрты барты.     
2. Ацы закъоны иунæг уагæвæрд дæр нæй гæнæн æмбарын кæна афтæ, цæмæй уый ныхмæлæуд уа Гуырдзыстоны Конституцийы æмæ «Гуырдзыстоны паддзахады æмæ Гуырдзыстоны Апостолон Автокефалон чырыстон аргъуаны‘ хсæн» конституцион фидыды.  
3. Дискриминацийы скуынæгкæнынæн сæххæстгонд мадзæлттæ кæнæ ацы закъоны фыццаг статьяйæ æркастгонд искæцы нысаны уæвæг гоймаджы кæнæ гоймæгты къорды ‘рдыгæй хисæрмагонд барты сæххæст кæнын/хъахъхъæнын ма хъуамæ къуылымпы кæна æхсæнадон фæткæвæрд, æхсæнадон æдасдзинад кæнæ/та æндæрты барты.    
4. Тобæгонд у ацы закъонæй бæрæггонд бартæй афтæ пайда кæнын, цæмæй уый нысанæн æвæра кæнæ æвдиса ацы закъоны фыццаг статьяйæ æркастгонд искæцы нысаны уæвæг гоймæгты кæнæ гоймæгты къордты ‘хсæн фыдæх цырын кæныны.

5. Ацы закъоны иунæг уагæвæрд дæр нæй гæнæн æмбарын кæна афтæ, цæмæй уый ницæмæдара Гуырдзыстоны Парламенты ‘рдыгæй ратифициргонд æхсæнадæмон бадзырдæй сбæрæггонд искæцы барады кæнæ сæрибардзинады кæнæ арæн кæна уый уымæй фылдæр, кæцы æркастгонд у ацы закъонмæ абаргæйæ. 
Статья 6. Дискриминацийы скуынæгкæнын æмæ æмбарады ифтонгадыл цæстдарды сæххæст кæнынад  
1. Дискриминацийы скуынæгкæнын æмæ æмбарады  ифтонгадыл цæстдарды æххæст кæны Гуырдзыстоны адæмон хъахъхъæнæг. 
2. Гуырдзыстоны закъондæттынадæй лæвæрд барлæвæрдты сæххæст кæнынæн Гуырдзыстоны адæмон хъахъхъæнæг:  
а) æркæсдзæн уыцы физикон кæнæ юридикон гоймаджы кæнæ гоймæгты къорды курдиатмæ æмæ хъастмæ, кæцы йæхи дискриминацийы амæттагыл нымайы; 
б) сахуыр кæндзæн, дискриминацийы факты куыд курдиаты кæнæ хъасты уæвгæйæ, афтæ-ма сæрмагонд инициативæй рауадзы æмбæлон рекомендацийы;   
в) сцæттæ кæны æмæ æмбæлон уагдонæн кæнæ гоймагæн арвиты  иумæйаг хъуыдыйæдты дискриминицийы сæрæй аиуварс кæныны æмæ уый ныхмæ тох кæныны фарстаты;  
г) ацы закъоны нысæнттæн бакусдзæн цæстæнгасты æнæмæнгхъæугæ закъондæттæн ивддзинæдты тыххæй æмæ уыдон зыкъондæттæн хъуыдыйæдты хуызæй бавдисдзæн Гуырдзыстоны Парламентæн;  
д) расæйы дискриминацийы амæттагы æмæ æнхъæлгæ дискриминацион ракæнды æххæстгæнæг гоймаджы æмæ тырны хъуыддаг фæрсты бафидауынæй сæххæст кæна; 

е) дискриминацийы амæттаджы барты сног кæнынæн рекомендацийæ фехъусын кæны æмбæлон уагдонæн кæнæ гоймагæн, кæд хъуыддаджы сæххæст кæнынæн нæ вæййы гæнæндзинад æмæ уæвы фаг æрмæджытæ, кæцытæ дискриминацийы бæлвырд кæны;  
ж) æххæстбарджын у, куыд интересгæнæг гоймаг, Гуырдзыстоны административон процессон кодексмæ гæсгæ фехъусын кæна тæрхондонæн æмæ æрдома административон-барадон акты лæвæрды кæнæ ракæнды сæххæст кæнын, кæд административон орган уый рекомендацийæн дзуапп нæ радта кæнæ ацы рекомендаци нæ банымадта æмæ уæвы фаг бæлвырдгæнæнтæ, кæцытæ дискриминацийы бæлвырд кæны;   
з) аразы хыгъд æмæ анализ кæны статистикон бæрæггæнæнты дискриминацийы фактты тыххæй;

 и) уадзы мадзæлтты дискриминацийы фарстатыл æхсæнады æмбарынады сбæрзонд кæнынæн;    
к) дискриминацийы фарстатыл æмгуыст кæны æхсæнадæмон паддзахадон æмæ æнæхицауадон организацитимæ, бынæттон æнæхицауадон организацитимæ æмæ æмбæстагон æхсæнады минæвæрттимæ.
Статья 7. Гуырдзыстоны адæмон хъахъхъæнæджы специалон хыгъдлæвæрд  
1. Гуырдзыстоны адæмон хъахъхъæнæг афæдзы мидæг иу хатт бакусы æмæ рапарахат кæны специалон хыгъдлæвæрды бæстæйы дискриминацийы ныхмæ тохдзинады, уый сæрæй аиуварс кæныны æмæ æмхуызонады уавæры тыххæй.  
2. Гуырдзыстоны адæмон хъахъхъæнæджы специалон хыгъдлæвæрд хъуамæ конд уа бæстæйы дискриминацийы ныхмæ тохдзинады, уый сæрæй аиуварс кæныны æмæ æмхуызонады уавæры тыххæй иумæйаг аргълæвæрдты, хатдзæгты æмæ рекомендациты, афтæ-ма рабæрæггонд нысаниуæгон хæлдтыты æмæ сæххæсткæнинаг мадзæлтты тыххæй информаци дæр.  
Статья 8. Гуырдзыстоны адæмон хъахъхъæнæджы ‘рдыгæй хъуыддаджы разæрст  
1. Гоймаг, кæцы Гуырдзыстоны адæмон хъахъхъæнæгæн курдиатæй/хъастæй хъусын кæны, хъуамæ бацамона уыцы факттæ, кæцытæ дискриминацион ракæнды сæххæст кæныны æнхъæлгæ бындуры дæтты, æмæ хъуамæ бавдиса æмбæлон æрмæг.  
2. Гоймаг Гуырдзыстоны адæмон хъахъхъæнæгæн хъуамæ бавдиса факттæ æмæ æмбæлон бæлвырдгæнæнтæ, кæцы дискриминацион ракæнды сæххæст кæныны æнхъæлгæ бындуры дæтты, цæй фæстиуæгæн дæр æнхъæлгæ дискриминацион ракæнды æххæстгæнæг гоймаг дзуапдæттæг у уыцы бæлвырдгæнæнтыл, цæмæй дискриминаци æххæстгонд не ‘рцыд.    
3. Кæд Гуырдзыстоны адæмон хъахъхъæнæг хъæугæйыл банымайдзæн, уæд, уый æххæстбарджын у æмæ снысан кæны ныхасон хъусынад æмæ æрхоны фæрсты бафидауыны тыххæй хъуыддагæн кæрон скæнынæн. Хъуыддаджы бафидауынæй фæуды цауы Гуырдзыстоны адæмон хъахъхъæнæг æххæст кæны бафидыды актæй бæрæггонд хæслæвæрдты сæххæст кæныны мониторингы. 

4. Цахæмфæнды административон, паддзахадон хицауады (се ‘хсæн, прокуратурæйы, фæдагуырды, тæрхондоны орган) æмæ муниципалитеты орган хæсджын у хъуыддаджы æркастимæ бастгонд æрмæг, документ, бамбарæн æмæ æндæр информаци закъонæй сфидаргонд фæткы хъахъхъæдæй адæтдзæн Гуырдзыстоны адæмон хъахъхъæнæджы домынадæй 10 къæлиндарон боны æмгъуыдмæ. Кæд информаци барвæндонæй хицæн гоймагæй ист цæуы, уæд уымæн хисæрмагонд домынадæй гæнæн ис лæвæрд æрцæуа информацийы къопи сисыны æмæ постæйы лæггæдты хæрдзтæ. 
5. Гуырдзыстоны адæмон хъахъхъæнæг курдиаты/хъасты равзардзæн Гуырдзыстоны закъондæттынадæй сфидаргонд фæткæй.  
Гуырдзыстоны 2020 азы 15 июлы закъон №6877 – веб-фарс, 28.07.2020аз.
Статья 9. Гуырдзыстоны адæмон хъахъхъæнæджы ‘рдыгæй уынаффæйы райст  
1. Гуырдзыстоны адæмон хъахъхъæнæг уромы хъуыддаджы кондады, кæд æнхъæлгæ дискриминацийы уыцы факты тыххæй:  
а) хъасты тæрхондон равзардзæн;  
б) æххæст цæуы административон кондад;  
в) æххæст цæуы тугтæрхонон (уголовон) фæдылдзу.

2. Гуырдзыстоны адæмон хъахъхъæнæг бауромы хъуыддаджы кондады, кæд æнхъæлгæ дискриминацийы уыцы факты тыххæй:  
а) хъуыддагыл уæвы тæрхондоны аскъуыддзаг;  
б) курдиаты/хъасты æркасты фæстиуæгæн не сбæлвырд дискриминацийы факт. 

3. Кæд Гуырдзыстоны адæмон хъахъхъæнæджы ‘рдыгæй курдиаты/хъасты æркасты фæстиуæгæн сбæлвырд дискриминацийы факт æмæ дискриминацийы фæстиуджытæ не сты скуынæггонд, уæд Гуырдзыстоны адæмон хъахъхъæнæг хъуыддаджы уавæртæм гæсгæйæ æххæст кæны хъуыддаджы кондады хæлд æмбарады сног кæнынæн мадзæлтты ауадзыны тыххæй рекомендацийы рауагъдæй.
Статья 10. Тæрхондонмæ хъаст бадæттын 

1. Кæцыфæнды гоймагæн, кæцы йæхи дискриминацийы амæттагыл нымайы, бар ис, тæрхондонмæ бахæсса хъаст уыцы гоймаджы/уагдоны ныхмæ, кæцы уый хъуыдымæ гæсгæйæ, уый ныхмæ дискрминаци  сæххæст кодта, æмæ æрдома моралон кæнæ/та материалон зианы бафидын. 

2. Тæрхондонмæ хъаст бадæттыны фæтк бæрæггонд цæуы Гуырдзыстоны æмбæстагон процессон кодексæй.  
Статья 11. Хъуыддаджы равзарыны процессы æртыккаг гоймаджы хайадист  
1. Организацийæн, уагдонæн кæнæ иугондæн, кæцыйы архайды сферæмæ хауы гоймæгты дискриминацийæ хъахъхъæнынад, бар ис, фехъусын кæна Гуырдзыстоны адæмон хъахъхъæнæгæн ацы закъонæй æркастгонд хъуыддаджы равзарыны процессы æртыккаг гоймаджы хайадисты домынады тыххæй.
2. Гуырдзыстоны адæмон хъахъхъæнæг æххæстбарджын у ацы статьяйы фыццаг пунктæй æркастгонд домынад сæххæст кæна æрмæст уыцы гоймаджы разыдзинады цауы, кæцы йæхи дискриминацийы амæттагыл нымайы.  
Статья 12. Закъонæй бæрæггонд процедурæты сæххæстгæнгæйæ гоймæгты хъахъхъæнын  
1. Тобæгонд у кæцыфæнды гоймаджы ‘рдæм исты хуыз æппæрццаг ахаст æмæ ууыл уæлархайд уый тыххæй, цæмæй уый дискриминацийæ хъахъхъæнынæн курдиат кæнæ хъаст бадæтта æмбæлон органмæ кæнæ æмгуыст кæна уыимæ.    
2. Ацы закъонæй бæрæггонд процедурæты æххæстгæнгæйæ æмæ уый фæстæ дæр æмбæлон орган хъуамæ сифтонг кæна дискриминацийы амæттагимæ бастгонд сæрмагонд информацийы конфиденциалонад «Персоналон бæрæггæнæнты хъахъхъæды тыххæй» Гуырдзыстоны закъонмæ гæсгæйæ. Тобæгонд у дискриминацийы амæттаджы разыдзинады æдде ахæм информацийы æртыккаг гоймагæн алæвæрд, закъонæй комкоммæ бæрæггонд цауы йеддæмæ.   
3. Ацы статьяйы домынады æнæсæххæсткæныны цауы дискриминацийы амæттагæн бар ис, курдиат бадæтта Гуырдзыстоны адæмон хъахъхъæнæгмæ.  
Статья 13. Закъоны архайынад
Ацы закъон архайын райдайæд тæккæ рапарахатæй.  
Гуырдзыстоны президент 
Маргвелашвили Гиорги  
Кутаис,

2 май 2014 аз.

